
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	    1.  Կադաստրի կոմիտե
	10.01.2024թ.

	
	NՍԹ/325-2024

	ՀՀ Ազգային ժողովի կողմից 2021 թվականի սեպտեմբերի 24-ին ընդունված ««Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի (ՀՕ-328-Ն) համաձայն՝ ՀՀ Արմավիրի մարզի Ջրառատ համայնքն որպես բնակավայր ներառվել է ՀՀ Արմավիրի մարզի Արաքս բազմաբնակավայր համայնքի կազմում, հետևաբար առաջարկվել է Նախագծի  1-ին կետում «համայնք» բառից հետո ավելացնել «Արաքս, գյուղ» բառերը, իսկ 2-րդ կետի 1-ին ենթակետում «Ջրառատ» բառը փոխարինել «Արաքս» բառով:

	Ընդունվել է
Նախագծի 1-ին և 2-րդ կետերը խմբագրվել են։  

	Նախագծի 2-րդ կետի 2-րդ ենթակետից հանել «նոր» բառը՝ հաշվի առնելով, որ մարզադահլիճի շենքը կառուցված է:

	Ընդունվել է,
Նախագծի 2-րդ կետի 2-րդ ենթակետից հանվել է «նոր» բառը։

	Նախագծի 3-րդ կետում «փաստաթղթերի» բառից հետո լրացնել «(մարզադահլիճի     նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն) և այլն)» բառերը:
	Ընդունվել է,
Նախագծի 3-րդ կետում կատարվել է համապատասխան լրացում։

	Առաջարկում ենք նաև Նախագծում նախատեսել դրույթ՝ սահմանելով, թե գույքի շինարարական աշխատանքների ավարտից հետո ում կողմից են իրականացվելու չափագրման հետ կապված ծախսերը:
	Ընդունվել է, 
Նախագծի 3-րդ կետում պահանջվող փաստաթղթերում ներառվել է նաև ՀՀ քաղաքաշինության կողմիտեի կողմից գույքի չափագրում իրականացնելու կարգավորումը։

	2.  ՀՀ կրթության, գիտության, մշակույթի և սպորտի նախարարություն
	09.01.2023թ.

	
	N01/20.1/410-2024

	Առաջարկում է որոշման նախագիծը և հիմնավորումը խմբագրել՝ այն համապատասխանեցնելով ՀՀ Արմավիրի մարզի Արաքս համայնքի ավագանու 2023թ. դեկտեմբերի 12-ի N 216-Ա որոշմանը (ճիշտ նշելով գույքի գտնվելու հասցեն և պատկանելությունը), ինչպես նաև նախագծի  1-ին կետը հստակեցնել՝ նշելով ումից է ընդունում նվիրատվությունը Հայաստանի Հանրապետությունը:
	Ընդունվել է
 Նախագծի  1-ին կետը խմբագրվել է։

	           3. Քաղաքաշինության կոմիտե
	10.01.2024թ.

	
	N01/11.4/255-2024

	«Հողամասի նվիրատվությունն ընդունելու, գույք ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի  վերաբերյալ ՀՀ քաղաքաշինության կոմիտեն դիտողություններ չունի:
Միաժամանակ առաջարկվել է վերանայել Նախագծի վերնագիրը՝ դրանում ներառելով տվյալ մարզի և բնակավայրի անվանումները:
	Նշված տեղեկատվությունը ներառված է Նախագծի համապատասխան դրույթներում։

	4. ՀՀ ֆինանսների նախարարություն
	15.01.2024թ.

	
	[bookmark: _GoBack]N01/8-2/549-2024

	Առաջարկություններ և դիտողություններ չունի

	5. ՀՀ վարչապետի աշխատակազմի իրավաբանական վարչություն
	31.01.2024թ.

	
	N02/16.32/3485-2024

	Նախագծի 2-րդ կետի 4-րդ ենթակետով ՀՀ ՏԿԵՆ պետական գույքի կառավարման կոմիտեի նախագահին հանձնարարվում է «Երևանի ծանրամարտի մանկապատանեկան մարզադպրոց» ՊՈԱԿ-ի հետ կնքել գույքի և հողամասի անհատույց օգտագործման իրավունքի պայմանագիր, մինչդեռ նախագծի նախաբանում  նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման 2-րդ կետի      4-րդ ենթակետը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան: Հետևաբար, անհրաժեշտ է առաջնորդվել գույքի անհատույց օգտագործման տրամադրման կարգավորումներով:

	Ընդունվել է,
 Նախագծի նախաբանում հղում է կատարվել «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասին։



